
Minuti tat-tliet mitt laqgħa tal-Kunsill Lokali tax-Xagħra li saret nhar 

it-Tnejn 19 ta’ Mejju 2014 fil-5.30pm fl-uffiċċju amministrattiv tal-

Kunsill. Din hija wkoll it-tmienja u għoxrin laqgħa tas-sitt leġislatura 

ta’ dan il-Kunsill.  

 

Il-laqgħa bdiet b’dawn il-membri preżenti: 
 

Sindku:             Joe Cordina 

Kunsilliera:               Dr. Christian Zammit 

                                  Victor Zammit 

                                  Dr. Joseph Attard 

              Maria Grima    

                        

Il-Viċi Sindku Aaron Agius u l-Kunsillier Dr. Kevin Cutajar kienu skużati.  

 

Uffiċjali: 

Segretarju Eżekuttiv: Ivan Attard 
 

TALBA TAL-BIDU, QARI, KONSIDERAZZJONI U APPROVAZZJONI TAL-

MINUTI 

 

Il-laqgħa bdiet fil-5.30pm. Intqalet it-talba tal-bidu. Il-Kunsill approva unanimament 

il-minuti tal-Laqgħa numru 299 li saret nhar it-Tnejn 21 ta’ April 2014 wara li saru l-

korrezzjonijiet meħtieġa. 

 

Punti mqajma mill-minuti 

 

Il-Kunsillier Dr. Christian Zammit staqsa dwar jekk kienx hemm xi żvilupp fuq ix-

xogħol ta’ asfaltar li qed isir mill-Kunsill fi Triq Marsalforn, l-organizazzjoni tal-

festival tat-tin f’Settembru li ġej u l-iskambji kulturali taż-żgħażagħ mal-Kunsill ta’ 

San Michele Salentino fl-Italja. Is-Sindku Joe Cordina wieġeb li dawn il-materji ser 

jiġu diskussi aktar ‘il quddiem matul din il-laqgħa.  

Il-Kunsillier Dr. Joseph Attard staqsa dwar jekk kienx hemm xi żvilupp fl-

implimentazzjoni tat-traffic management plan għal Pjazza Sant’Anton. Is-Sindku 

wieġeb li ġibna kwotazzjoni mingħand is-surveyer li kienet ta’ € 200. Il-Kunsill qabel 

li għandna nipproċedu bix-xogħol immedjatament.  

 

Il-Kunsillier Dr. Joseph Attard staqsa dwar jekk kienx hemm xi risposta fuq it-talba li 

għamilna aktar kmieni matul din is-sena sabiex ningħataw finanzjament mingħand il-

Fondazzjoni Valletta 2018 għat-twaqqif tal-monument li jfakkar l-Assedji ta’ Malta fi 

Pjazza l-Vitorja. Is-Sindku Joe Cordina wieġeb li iltaqa’ ma’ rappreżentanti ta’ din il-

Fondazzjoni u r-risposta li ingħata kienet li t-talba tagħna qed tiġi diskussa. 

Sadanittant, din il-materja ser titqajjem għad-diskussjoni waqt il-laqgħa li s-Sindku u 

s-Segretarju Eżekuttiv ser ikollhom ma’ rappreżentati ta’ din il-Fondazzjoni fit-3 ta’ 

Ġunju li ġej. Il-Kunsill qabel li għandna nagħtu deadline dwar sa meta għandna 

nirċievu risposta ħalli jekk dan il-proġett mhux ser jiġi iffinanzjat minn din il-

Fondazzjoni, il-Kunsill ikun jista’ jipproċedi bix-xogħol ta’ irranġar tal-bokka tax-

xelter tat-Tieni Gwerra Dinjija li hemm fil-Pjazza, kif kien il-pjan oriġinali.  

 

Il-Kunsillier Dr. Joseph Attard għamel riferenza għall-isem tat-triq maqlugħ li hemm 

fi Triq tal-Qaċċa. Is-Sindku wieġeb li t-tabella l-ġdida bl-isem tat-triq ser tasal 

għandna matul din il-ġimgħa.  

 

Il-Kunsilliera Maria Grima staqsiet dwar jekk kienx hemm xi żvilupp fuq il-proġett 

‘Network of Leisure Parks in Xagħra’ u t-twaqqif tal-monument ta’ merħba fid-daħla 

tax-Xagħra. Is-Sindku Joe Cordina wieġeb li dawn il-materji ser jiġu diskussi aktar ‘il 

quddiem matul din il-laqgħa.  
 

 

Komunikazzjonijiet tas-Sindku fosthom il-proġett ‘Network of 

Leisure Parks in Xagħra’, l-organizazzjoni taċ-ċerimonja 

kommemorattiva tas-Sette Giugno, l-organizazzjoni tal-festival tat-tin, 

ħatra ta’ ambaxxatriċi lokali taż-żgħażagħ, xogħol ta’ asfaltar fi Triq 

Marsalforn, tenders relatati mal-proġett ta’ bankini ġodda għal 

Pjazza l-Vitorja u kostruzzjoni ta’ kanal għall-ilma iffinanzjat minn 

Miżura 313 tal-Programm Leader, ix-xogħol ta’ asfaltar ta’ Pjazza l-

Vitorja u Vjal it-Tmienja ta’ Settembru, il-kwistjoni tal-aċċess tal-

passaġġ li jagħti għax-xtajta ta’ Għajn Barrani, ingaġġ ta’ skrivan 

(skala 15) mal-Kunsill, organizazzjoni ta’ attivitajiet kulturali matul 

ix-xhur tas-sajf u materji oħra 

1. Is-Sindku Joe Cordina ta aġġornament lill-Kunsill dwar l-andament tax-xogħol fuq il-

proġett ‘Network of Leisure Parks in Xagħra’ iffinanzjat minn Miżura 313 tal-

Programm Leader tal-Unjoni Ewropea. Huwa qal li x-xogħol issa qabad ritmu tajjeb 

ħafna u miexi skont kif pjanat. Is-Sindku qal li baqa’ xi ftit problemi relatati mal-

installazzjoni tad-dawl f’dawn is-sitt belvederes peress li t-tender ħareġ ftit tard. 

Rigward ix-xogħol li qed isir fl-għalqa ta’ maġenb il-playing field, is-Sindku informa 

lill-Kunsill li madwar ġimgħa ilu, wasal il-permess min-naħa tal-MEPA biex 

titwaqqa’ l-bus shelter li hemm fl-inħawi ħalli jkun jista’ jitranġa l-ħajt ta’ warajha. Is-

Sindku qal li l-uniku xogħol li għadu ftit lura huwa dak li qed isiru fuq il-belvedere il-

kbir fin-naħa ta’ isfel ta’ Triq Gajdoru peress li x-xogħol beda riċentament iżda huwa 

jinsab fiduċjuż li bil-koperazzjoni tal-partijiet kollha involuti, ix-xogħol ser jiġi 

konkluż f’qasir żmien.  

 

2. Is-Sindku Joe Cordina informa lill-Kunsill li s-Segretarju Eżekuttiv Ivan Attard 

tkellem mal-W.R. Mons. Joe Vella Gauci, Chairman tal-Kumitat tal-Kultura fi ħdan 

il-Ministeru għal Għawdex, dwar l-organizazzjoni taċ-ċerimonja kommemorattiva li 

tfakkar l-Irvellijiet tas-7 ta’ Ġunju 1919. Is-Sindku qal li dan il-Kumitat qed jaħseb li 

jibdel il-format ta’ din iċ-ċerimonja billi, nhar il-Ġimgħa 6 ta’ Ġunju 2014, jorganizza 

Quddiesa fid-9am fil-Knisja Bażilika ta’ Marija Bambina segwita minn re-enactment 

fi Pjazza l-Vitorja. Il-Kunsill, filwaqt li qabel ma’ dan il-format, iddeċieda li jgħin fil-

promozzjoni ta’ din iċ-ċerimonja bil-għan li nattiraw aktar nies iżda qabel li 

m’għandniex nikkommettu flus minħabba l-budget limitat li għandna.  

 

3. Is-Sindku Joe Cordina ta aġġornament lill-Kunsill dwar l-andament tal-organizazzjoni 

tal-festival ta’ ikel tradizzjonali Malti li ser isir nhar is-Sibt 27 u l-Ħadd 28 ta’ 

Settembru 2014. Is-Sindku qal li, skont kif ġie deċiż fil-laqgħa preċedenti tal-Kunsill, 

applikajna għall-fondi mal-Gozo Action Group, taħt il-Miżura 413 tal-Programm 

Leader iffinanzjat minn fondi tal-Unjoni Ewropea. Infatti, il-Kunsill applika għas-

somma ta’ € 35,000 biex ikun jista’ jorganizza dan il-festival ta’ ikel tradizzjonali 

Għawdxi. Is-Sindku propona u l-Kunsill qabel li għandu jitwaqqaf sotto-kumitat li 

jgħin fl-organizazzjoni ta’ dan il-festival u l-ewwel laqgħa ser issir nhar is-Sibt 31 ta’ 

Mejju 2014 fis-2.00pm fl-uffiċċju amministrattiv. Il-Kunsill qabel ukoll li għandna 

nistiednu lis-Sur Vincenzo De Leonardis, il-koordinatur ewlieni ta’ din l-attivita’ 

għan-nom tal-Kunsill ta’ San Michele Salentino fl-Italja, sabiex jiġi għal jumejn fix-

Xagħra biex inkunu nistgħu niddiskutu aħjar l-organizazzjoni ta’ din l-attivita’.  

 

4. Rigward il-ħatra ta’ ambaxxatriċi lokali taż-żgħażagħ, is-Sindku Joe Cordina qal li 

rċivejna korrispondenza mid-Dipartiment tal-Gvern Lokali li fiha l-Kumitat Vot 16 

informa lill-Kunsill li hu ma jsibx oġġezzjoni li jkun hemm rotation tat-tliet żgħażagħ 

tfajliet li applikaw biex iservu f’din il-kariga mal-Kunsill Lokali tagħna bil-

kundizzjoni li l-ħatra tkun approvata mill-Kunsill u jkun hemm ambaxxatriċi waħda 

biss f’kull term. Is-Sindku propona u l-Kunsill qabel li din il-ħatra għandha ssir fil-

laqgħa li jmiss wara li l-istudenti jkunu lestew l-eżamijiet tal-iskola.  

 

5. Is-Sindku Joe Cordina ta aġġornament lill-Kunsill tax-xogħol ta’ asfaltar fi Triq 

Marsalforn li qed jiġi iffinanzjat mill-Iskema tal-Public Private Partnership (PPP). Is-

Sindku qal li x-xogħol issa qabad ritmu tajjeb ħafna u l-kuntrattur mistenni jagħti l-

ewwel kisja ta’ tarmac matul din il-ġimgħa. Is-Sindku propona u l-Kunsill qabel li 

għandna nġibu stima mingħand Salvu Bonello tax-xogħol ta’ asfaltar li hemm bżonn li 

jsir fil-parti tat-triq bejn Triq Marsalforn u Triq it-Tiġrija. F’każ li l-istima tiġi ogħla 

mit-threshold stabbilita fil-Liġi Finanzjarja tal-Kunsilli Lokali, il-Kunsill qabel li 

għandna noħorġu offerta pubblika (tender) biex ikun jista’ jsir dan ix-xogħol.  

 

6. Is-Sindku Joe Cordina qal li wara xhur ta’ preparazzjoni, it-tenders relatati mal-proġett 

ta’ bankini ġodda fi Pjazza l-Vitorja u kostruzzjoni ta’ kanal għall-ilma iffinanzjat 

minn Miżura 313 tal-Programm Leader tal-Unjoni Ewropea ġew ippubblikati fuq il-

Gazzetta tal-Gvern u d-data tal-għeluq tas-sottomissjoni tal-offerti mingħand dawk 

interessati hija nhar it-Tnejn 16 ta’ Ġunju 2014 fil-11am. L-aġġudikazzjoni ta’ dawn 

it-tenders trid issir minn bord imwaqqaf mill-Kunsill u d-deċiżjoni tittieħed fil-laqgħa 

li jmiss. Is-Sindku propona u l-Kunsill qabel li x-xogħlijiet għandhom jibdew 

immedjatament malli issir l-aġġudikazzjoni biex hekk nassiguraw li ma nitilfux il-

fondi allokati lill-Kunsill għal dan il-proġett.  

 

7. Is-Sindku Joe Cordina informa lill-Kunsill li t-tenders għax-xogħol ta’ asfaltar ta’ 

Pjazza l-Vitorja u Vjal it-Tmienja ta’ Settembru li ser isir mill-Ministeru għal 

Għawdex ser jiġu ippubblikati fil-jiem li ġejjin. Ix-xogħol jibda immedjatament wara 

li ssir l-aġġudikazzjoni min-naħa tal-istess Ministeru.  

 

8. Is-Sindku Joe Cordina qal li sal-lum ma kien ebda żvilupp fil-kwistjoni relatata mal-

aċċess tal-passaġġ li jagħti għax-xtajta ta’ Għajn Barrani fil-lokalita’ tagħna. Huwa 

informa lill-Kunsill li fuq parir tal-Avukat Dr. Carmelo Galea LLD li ġie inkarigat 

mill-Kunsill biex jgħinna f’din il-kwistjoni, is-Sindku ser javviċina xi nies mix-

Xagħra li jiftakru dan il-passaġġ miftuħ sabiex ikunu jistgħu jagħmlu affidavit dwar 

dan li imbagħad jiġi ippreżentat lill-Qorti. Il-Kunsill, b’mod unanimu, reġa’ ta l-

appoġġ tiegħu lis-Sindku f’din il-kawża ġusta biex il-bajja ta’ Għajn Barrani terġa’ 

tibda titgawda mill-pubbliku. Dan l-appoġġ qed jingħata b’rispett sħiħ lejn il-Liġijiet 

ta’ Malta.  

9. Rigward l-ingaġġ ta’ skrivan fuq bażi back-to-back mal-Kunsill Lokali tagħna, is-

Sindku Joe Cordina informa li peress li ma kien hemm ebda applikant li applika għal 

dan l-impjieg wara li ħarġet is-sejħa interna, il-Kunsill ħareġ din is-sejħa għal dawk li 

preżentament qegħdin jirreġistraw taħt ‘Part I’ mal-Korporazzjoni għax-Xogħol u t-

Taħriġ (ETC). Sad-data tal-għeluq tas-sottomissjoni tal-applikazzjonijiet li kienet nhar 

il-Ħamis 8 ta’ Mejju, il-Kunsill Lokali irċieva erbatax-il applikazzjoni għal dan l-

impjieg. Is-Sindku propona u l-Kunsill qabel li għandu jitwaqqaf Bord li jkun 

magħmul mis-Sindku Joe Cordina, il-Viċi Sindku Aaron Agius u l-Kunsilliera Dr. 

Christian Zammit, Dr. Joseph Attard u Maria Grima biex jagħmlu l-intervisti lill-

applikanti u issir rakkomandazzjoni uffiċjali lill-Kunsill għall-approvazzjoni tiegħu. 

Il-Kunsill qabel li dawn l-intervisti għandhom isiru sa mhux aktar tard mit-tieni 

ġimgħa ta’ Ġunju.  

 

10. Is-Sindku Joe Cordina qal li issa li reġa’ wasal is-sajf, tajjeb li naħsbu dwar jekk 

nistgħux norganizzaw xi attivita’ kulturali li tkompli tippromwovi l-lokalita’ tagħna. 

Wara diskussjoni twila bejn il-Kunsillieri preżenti, ġie deċiż li għandna nippruvaw 

norganizza attivita kulturali waħda fi Pjazza l-Vitorja nhar is-Sibt 9 ta’ Awwissu 

2014. Is-Sindku informa lill-Kunsill li, skont kif ġie deċiż fl-aħħar laqgħa tal-Kunsill, 

is-Segretarju Eżekuttiv Ivan Attard ipprova jġib tliet kwotazzjonijiet mingħand il-

bands Red Electrik, Airport Impressions u Winter Moods biex ikunu jistgħu jagħtu 

Kunċert mużikali fil-Pjazza f’din il-ġurnata. Peress li l-bands Red Electrik u Airport 

Impressions mhux ser ikunu jistgħu jattendu minħabba impenji oħra, is-Sindku 

propona u l-Kunsill qabel li għandna nikkuntattjaw lill-band Winter Moods biex naraw 

x’lesti joffrulna u l-budget li qed jitolbu biex tittieħed deċiżjoni finali dwar dan fil-

laqgħa li jmiss. Il-Kunsill esprima wkoll id-diżappunt tiegħu għall-fatt li meta s-sena li 

għaddiet ippruvajna noħolqu attivitajiet kulturali matul ix-xhur tas-Sajf bil-għan li 

ngħinu lin-negozji tal-pjazza, sibna oppożizzjoni qawwija min-naħa tal-istess sidien u 

dan ma jgħinx biex il-Kunsill ikompli joħloq inizjattivi simili li jgħinu biex inkattru l-

kultura fost ir-residenti tagħna.  

 

11.  Il-Kunsilliera Maria Grima tat aġġornament lill-Kunsill dwar l-esperjenza sabiħa li 

kellhom iż-żewġ adoloxxenti li ġew mill-Polonja għal esperjenza ta’ xogħol f’Malta 

taħt il-programm Nemo. Hija qalet li wara li laqqgħet lil dawn iż-żgħażagħ mal-

adoloxxenti mir-raħal tagħna li jiffrekwentaw iċ-Ċirklu taż-Żgħażagħ, kien hemm tliet 

żgħażagħ li wrew l-interess tagħhom li jipparteċipaw fi skambju kulturali li ser isir fl-

Italja matul l-ewwel ġimgħa ta’ Lulju taħt l-istess proġett. Dawn huma Maureen Xerri, 

Lorna Camilleri u Luke Attard. Is-Segretarju Eżekuttiv Ivan Attard qal li diġa’ 

għamilna l-claim għall-fondi taħt dan il-proġett u qed nistennew risposta dwar dan 

mingħand Dr. Evagelista Leuzzi li huwa l-koordinatur prinċipali tal-proġett Nemo.  

 

12. Is-Sindku Joe Cordina propona u l-Kunsill qabel li għandna nibagħtu ittra ta’ awguri 

lis-Sindku u l-Kunsilliera l-ġodda tal-Kunsilli ta’ Mergo fl-Italja u Chevaigne fi 

Franza wara li jgħaddu l-elezzjonijiet Ewropej tal-25 ta’ Mejju li ġej. Dan bl-iskop 

prinċipali li jinżamm rapport tajjeb bejn il-Kunsill Lokali tax-Xagħra u dawn iż-żewġ 

Kunsilli barranin biex hekk inkunu nistgħu nkomplu norganizzaw inizjattivi li jkunu 

ta’ benefiċċju għall-komunitajiet tagħna.  
 

 

Qari tal-Korrispondenza: 

 

1. Ittra mingħand is-Sinjura Helena D’Amato, Kummissarju għat-Tfal, dwar il-korsijiet 

Rights 4 U għat-tfal bejn it-tlettax u l-ħmistax-il sena. Dawn ser jiġu organizzati bejn 

il-11 u t-28 ta’ Awwissu li ġej fis-Seminarju tal-Arċisqof u f’Dar Manresa. Il-Kunsill 

innota l-kontenut.  

 

2. Ċirkulari mill-Assoċjazzjoni tal-Kunsilli Lokali li fiha qed issir stedina lill-Kunsilli 

Lokali sabiex jipparteċipaw fil-Konferenza dwar l-Inklużjoni u l-Ugwaljanza fir-

Reġjun tal-Mediterran. Din il-konferenza saret nhar it-Tnejn 12 ta’ Mejju 2014 f’Tas-

Sliema. Il-Kunsill innota l-kontenut. 

 

3. Ċirkulari mill-Assoċjazzjoni tal-Kunsilli Lokali dwar biljetti b’xejn għall-Finali tal-

UEFA Under 17 Championships. Il-Kunsill innota l-kontenut. 

 

4. E-mail mill-Kumitat Vot 16 li fiha qed jinforma lill-Kunsill li l-Kumitat ma jsibx 

oġġezzjoni li ssir rotation bejn iż-żgħażagħ basta tkun approvata mill-Kunsill u li 

f’kull term ikun hemm Ambaxxatur wieħed / waħda fil-kariga. Il-Kunsill innota li din 

il-materja diġa’ ġiet diskussa aktar kmieni matul din il-laqgħa.  

 

5. E-mail mingħand Conrad Borg li fiha qed jinforma lill-Kunsill li rċieva l-financial 

statements għas-sena 2013 u li kopja tagħhom twasslet fl-Uffiċċju tal-Awditur 

Ġenerali (NAO). Il-Kunsill innota l-kontenut. Ser nibagħtu risposta għall-management 

letter tal-Awditur sa mhux aktar tard minn nhar il-Ġimgħa 13 ta’ Ġunju.  

 

6. E-mail mingħand Stefan Bezzina mill-Universita’ ta’ Malta dwar il-konferenza ‘An 

Evolving EU Engaging a Changing Mediterranean Region’ li saret nhar it-Tnejn 5 ta’ 

Mejju f’Dar l-Ewropa, il-Belt Valletta. Il-Kunsill innota l-kontenut. 

7. E-mail mingħand Michael Gatt, leader tal-Gozo Action Group, li fiha qed jinforma 

lill-Kunsill li d-data tal-għeluq tas-sottomissjoni tal-applikazzjonijiet għall-fondi taħt 

Miżura 413.6 ġiet estiża sal-Ħamis 15 ta’ Mejju f’nofsinhar. Il-Kunsill applika għas-

somma ta’ € 35,000 taħt din is-sejħa biex ikun jista’ jorganizza festival ta’ ikel 

tradizzjonali Għawdxi f’Settembru li ġej.  

 

8. E-mail mingħand Charlene Mercieca Magro, rappreżentanta tal-kumpanija Greenpak, 

dwar it-tieni edizzjoni tal-Local Council Awards li ser issir nhar il-Ġimgħa 27 ta’ 

Ġunju 2014. In-nominazzjonijiet mingħand il-Kunsilli Lokali jintlaqgħu sal-Ġimgħa 9 

ta’ Mejju. Il-Kunsill innota l-kontenut. 

 

9. Ittra mingħand id-Direttorat tal-Eco Gozo fi ħdan il-Ministeru għal Għawdex dwar il-

pubblikazzjoni ta’ fuljett bl-isem ‘The Gozo Coastal Walk’ li jinkoraġġixxi lit-turisti 

biex jagħmlu mixjiet fil-kampanja rurali Għawdxija. Il-Kunsill innota l-kontenut. 

 

10. E-mail mingħand Laetitia de Bouteilleir, junior wedding planner, li fiha qed titlob no 

objection min-naħa tal-Kunsill sabiex jiġi organizzat tieġ fil-bajja tar-Ramla l-Ħamra 

nhar il-Ħadd 10 ta’ Awwissu 2014. Ser nitolbu aktar informazzjoni dwar fiex ser tkun 

tikkonsisti eżatt din iċ-ċerimonja.  

 

11. E-mail mingħand Simon Vella Gregory, producer tax-xandira tal-Funzjoni u l-

Purċissjoni tal-Ġimgħa l-Kbira li NET TV xandar mil-lokalita’ tax-Xagħra, li fiha qed 

jitlob lill-Kunsill sabiex jixtri madwar 20 DVD b’tifkira ta’ din ix-xandira. Il-Kunsill 

qabel li għandna nixtru seba’ (7) kopji ta’ dan id-DVD.  

 

12. E-mail mingħand Peter Borg, manager tal-band Red Electrik, li fiha qed jinforma lill-

Kunsill li din il-band mhux ser tkun tista’ tagħti Kunċert mużikali nhar is-Sibt 9 ta’ 

Awwissu 2014. Il-Kunsill innota l-kontenut. 

 

13. E-mail mingħand John Attard li fiha qed jirringrazzja lis-Sindku u l-Kunsilliera tal-

Kunsill Lokali tax-Xagħra għall-ġest sabiħ li għamlu meta għażluh biex ikun ir-

rebbieħ tal-unur ‘Ġieħ ix-Xagħra’ għas-sena 2014. Il-Kunsill innota l-kontenut. 

 

14. Memo 12/2014 maħruġ mid-Dipartiment tal-Gvern Lokali dwar l-Iskema ta’ 

Għajnuna Finanzjarja għall-korsijiet Lifelong Learning 2014-2015. Il-Kunsill innota l-

kontenut.  

15. E-mail mingħand Marie-France Mailhos li fiha qed titlob dettalji dwar l-

organizazzjoni tal-festival tat-tin f’Settembru li ġej. Il-Kunsill qabel li din il-materja 

għandha tiġi diskussa fil-laqgħa tas-sotto-kumitat li twaqqaf biex jiddiskuti l-

organizazzjoni ta’ dan il-festival.  

 

16. E-mail mingħand Mark Xerri b’numru ta’ punti dwar kif wieħed jista’ jtejjeb is-sit 

elettroniku uffiċjali tal-Kunsill Lokali tax-Xagħra – www.xaghra.com. Il-Kunsill 

innota l-kontenut. Ser nikkuntattjaw lill-webmaster is-Sur William Sultana biex naraw 

jekk nistgħux nimplimentaw xi proposti imsemmija f’din l-email.  

 

17. Ċirkulari mill-Assoċjazzjoni tal-Kunsilli Lokali dwar il-ħlas tal-health scheme għas-

sena 2014. Il-Kunsill qabel li għandna ninxurjaw lill-Kunsilliera kollha (eskluż is-

Sindku), is-Segretarju Eżekuttiv u l-Assistant Principal.  

 

18. Memo 13/2014 maħruġ mid-Dipartiment tal-Gvern Lokali dwar il-kwestjonarju 

‘Training Needs’ Analysis’. Kopja ta’ dan il-kwestjonarju – wieħed għall-Membri 

eletti u ieħor għas-Segretarji Eżekuttivi u l-membri tal-istaff – irid jintbagħat lid-

Dipartiment sa mhux iktar tard minn nhar is-Sibt 31 ta’ Mejju 2014. Il-Kunsill innota 

l-kontenut. 

 

19. Memo 14/2014 maħruġ mid-Dipartiment tal-Gvern Lokali dwar l-obbligu li jsir mid-

term audit kull darba li jinbidel Segretarju Eżekuttiv ta’ Kumitat Reġjonali jew 

Kunsill Lokali. Il-Kunsill innota l-kontenut. 

 

20. Ittra mingħand Heather Pearson, rappreżentanta tal-kumpanija Jugs Malta, li fiha qed 

titlob in-no objection tal-Kunsill Lokali sabiex nhar il-Ġimgħa 16 ta’ Mejju 2014, 

ikun hemm van tal-McDonalds ipparkjat quddiem iċ-Ċentru tal-MCAST fix-Xagħra 

bħala parti minn kampanja promozzjonali biex tippromwovi l-healthy eating. Il-

Kunsill innota l-kontenut. 

 

21. Ċirkulari mill-Assoċjazzjoni tal-Kunsilli Lokali dwar it-tielet suppliment maħruġ mit-

Times of Malta li jippromowvi l-attivitajiet fil-lokalitajiet. Il-Kunsill innota l-kontenut. 

 

22. E-mail mingħand Alice Hero, rappreżentanta tal-kumpanija ‘DF Business Advisory 

Limited’, li fiha qed tistieden rappreżentant mill-Kunsill Lokali sabiex jattendi għal 

live demonstration dwar it-teknoloġija l-ġdida fuq il-manutenzjoni tat-toroq. Din il-

preżentazzjoni saret nhar il-Ħamis 15 ta’ Mejju. Il-Kunsill innota l-kontenut. 

23. E-mail mingħand Natalia Stachowiak mill-Kunsill ta’ Trzemeszno (Polonja) li fiha 

qed tistieden rappreżentanza ta’ erba’ persuni mill-Kunsill Lokali tax-Xagħra sabiex 

tattendi għal laqgħa għall-istaff tal-proġett NEMO li ser issir bejn l-1 u l-5 ta’ Lulju 

2014. Il-Kunsill qabel li din il-materja għandha tiġi diskussa aktar ‘il quddiem wara li 

s-Segretarju Eżekuttiv ikun ħejja itinerarju tas-safar kollu li għalih ġie mistieden il-

Kunsill mil-lum sa Frar 2015.  

 

24. E-mail mingħand Peter Gingell mill-Awtorita’ Maltija għall-Ambjent u l-Ippjanar 

(MEPA) li fiha qed jistieden lill-Kunsill sabiex jipparteċipa f’konsultazzjoni pubblika 

dwar il-‘vertical extension of existing hotels policy’ li saret nhar il-Ġimgħa 9 ta’ 

Mejju 2014. Il-Kunsill innota l-kontenut. 

 

25. E-mail mingħand Dun Gerard Buhagiar, Rettur tas-Santwarju Nazzjonali tal-Madonna 

Ta’ Pinu, b’informazzjoni dwar il-ġranet u l-ħinijiet tal-ftuħ tal-Mużew Dar Karmni 

Grima. Il-Kunsill innota l-kontenut. 

 

26. E-mail mingħand Michael Gatt, manager tal-Gozo Action Group, li fiha ta 

informazzjoni dwar it-tnedija ta’ sejħa ġdida ‘Landscaping Call’ iffinanzjata mill-

Programm Leader tal-Unjoni Ewropea. Din is-sejħa ser tiftaħ nhar it-22 ta’ Mejju u 

tagħlaq fit-23 ta’ Ġunju f’nofsinhar. Is-Sindku Joe Cordina propona u l-Kunsill qabel 

li għandna nissottomettu applikazzjoni għal dawn il-fondi biex nirranġaw ir-

roundabout li hemm fi Triq Marsalforn, it-triq/passaġġ li hemm ħdejn il-belvedere l-

ġdid ta’ Triq Gajdoru u l-funtana li hemm fi Triq John Otto Bayer. Il-Kunsill qabel 

ukoll li għandna nikkuntattjaw lill-MEUSAC biex jgħinuna fil-mili ta’ din l-

applikazzjoni.  

 

27. E-mail mill-Ministeru għall-Affarijiet Ewropej b’informazzjoni dwar il-proċess ta’ 

konsultazzjoni pubblika dwar il-programm ‘Interact III’ iffinanzjat minn fondi tal-

Unjoni Ewropea. Dan il-proċess għalaq fil-5 ta’ Mejju 2014. Il-Kunsill innota l-

kontenut. 

 

28. Ċirkulari mill-Assoċjazzjoni tal-Kunsilli Lokali dwar il-kampanja ‘Let’s Do It, 

Malta!’. Il-Kunsill innota l-kontenut. 

 

29. E-mail mingħand Robert Cutajar, Kelliem għall-Oppożizzjoni responsabbli miż-

Żgħażagħ u l-Isport, li fiha qed jistieden lis-Sindku jew rappreżentant mill-Kunsill 

Lokali sabiex jattendi għall-Konferenza Nazzjonali tal-Isport li ser tiġi organizzata 

minn Tim Sport PN nhar is-Sibt 7 ta’ Ġunju 2014 (btala pubblika) bejn it-8.30am u 

12.30pm. Għal din il-konferenza, ser jattendi l-Kunsillier Victor Zammit.  

30. E-mail mid-Dipartiment tal-Kunsilli Lokali li fiha qed jinforma lis-Segretarji 

Eżekuttivi li f’jum l-Elezzjoni tal-Parlament Ewropew, nhar is-Sibt 24 ta’ Mejju 2014, 

l-uffiċċju amministrattiv tal-Kunsilli Lokali għandu jinżamm magħluq. Il-Kunsill 

innota l-kontenut. 

 

31. E-mail mill-Awtorita’ Maltija għall-Ambjent u l-Ippjanar (MEPA) dwar sessjonijiet 

ta’ konsultazzjoni li l-istess Awtorita’ ser torganizza b’rabta mal-policy il-ġdida 

rigward iċ-ċimiterji. Il-Kunsill innota l-kontenut. 

 

32. Ċirkulari mill-Assoċjazzjoni tal-Kunsilli Lokali dwar seminar li ser jiġi organizzat 

mill-istess Assoċjazzjoni dwar l-effiċjenza tal-enerġija fil-bini. Dan is-seminar ser isir 

nhar l-Erbgħa 28 ta’ Mejju 2014 u għalih qed jiġu mistiedna l-Kunsilli Lokali u 

partijiet interessati. Il-Kunsill innota l-kontenut. 

 

33. E-mail mingħand Kevin Apap mill-European Union Programmes Agency (EUPA) 

dwar it-tnedija uffiċjali tal-programm Erasmus + iffinanzjat mill-Unjoni Ewropea, 

liema tnedija ser issir nhar it-Tlieta 20 ta’ Mejju fit-3.30pm. Il-Kunsill innota l-

kontenut. 

 

34. E-mail mid-Dipartiment tal-Kunsilli Lokali li fiha qed jinfurmaw lill-Kunsilli Lokali li 

l-Orkestra Filarmonika ta’ Malta, bil-kollaborazzjoni tal-Bank of Valletta, qed joffru 

bejn 200 u 300 biljett b’xejn għar-residenti sabiex jattendu għall-Kunċert klassiku 

‘Revisiting a Revolution’ li ser isir nhar il-Ġimgħa 23 ta’ Mejju 2014. Il-Kunsill 

innota l-kontenut. 

 

35. E-mail mingħand Ismael Portelli, light designer, bl-ispeċifikazzjonijiet u l-budget tal-

attivita’ ‘Kaypso The Legend Alive’ li ser issir fuq tlett ijiem f’Settembru 2015. Is-

Sindku Joe Cordina informa lill-Kunsill li Mario Caruana u Angelo Bonello kienu 

avviċinawh biex itellgħu din l-attivita’ kulturali fix-Xagħra iżda peress illi l-Kunsill 

kien iddeċieda li ser jorganizza l-festival ta’ ikel tradizzjonali Għawdxi, dan ma kienx 

possibbli. Għalhekk dawn avviċinaw lill-Kunsill Lokali tan-Nadur biex japplikaw 

għall-fondi tal-Miżura 413 tal-Programm Leader biex din l-attivita’ ssir fin-Nadur. 

 

36. E-mail mingħand il-Fondazzjoni Temi Zammit li fiha din il-Fondazzjoni qed 

tirringrazzja lill-Kunsill Lokali tax-Xagħra għall-kollaborazzjoni tiegħu fl-

organizazzjoni tas-seminar informattiv dwar il-proġett Heland li sar nhar it-Tnejn 12 

ta’ Mejju fil-Każin tal-Banda Victory. Il-Kunsill innota l-kontenut. 

37. Ċirkulari mill-Assoċjazzjoni tal-Kunsilli Lokali b’informazzjoni dwar żewġ 

konferenzi edukattivi dwar il-bram li ser isiru nhar il-Ħamis 22 u l-Ġimgħa 23 ta’ 

Mejju 2014. Il-Kunsill innota l-kontenut. 

 

38. E-mail mingħand Ian Paul Bajada, Segretarju Eżekuttiv tar-Reġjun ta’ Għawdex, li 

fiha qed jinforma lill-Kunsill li l-Assoċjazzjoni tal-Kunsilli Lokali ser torganizza serje 

ta’ laqgħat bejn il-Fondazzjoni Valletta 2018 u l-Kunsilli Lokali. Il-laqgħa mal-

Kunsill Lokali tagħna hija skedata li ssir nhar it-Tlieta 3 ta’ Ġunju fis-6.30pm u fiha 

ser jiġu diskussi proġetti u programmi li jagħtu ġieħ lil-lokalitajiet tagħna filwaqt li 

jimmiraw li jiġbdu lejhom interess u parteċipazzjoni Ewropej u Mediterranji. Għal din 

il-laqgħa ser jattendu s-Sindku Joe Cordina u s-Segretarju Eżekuttiv Ivan Attard.  

 

39. E-mail mingħand Carmel Attard, Segretarju tal-Għaqda Drammatika fi ħdan l-Azzjoni 

Kattolika tax-Xagħra, li fiha qed jitolbu lill-Kunsill jikkollabora magħhom fl-

organizazzjoni tal-varjeta’ fl-okkażjoni ta’ Jum l-Omm li saret nhar il-Ħadd 18 ta’ 

Mejju 2014. Is-Sindku Joe Cordina propona u l-Kunsill qabel li għandna 

nikkollaboraw ma’ din l-Għaqda fl-organizazzjoni ta’ din l-attivita’ kulturali billi 

nħallsu l-ispejjeż tal-istampa bi spiża li ma teċċedix is-somma ta’ € 120.  

 

40. E-mail mingħand Ian Paul Bajada, Segretarju Eżekuttiv tar-Reġjun Għawdex, 

b’informazzjoni dwar sejħa ġdida li ħierġa mill-Gozo Action Group dwar is-

signposting fil-lokalitajiet (Miżura 413.5 tal-Programm Leader).  Il-Kunsill qabel li 

għandna napplikaw għall-fondi taħt din is-sejħa meta toħroġ. Il-Kunsilliera Maria 

Grima ressqet suġġeriment sabiex nistudjaw il-possibilita’ li napplikaw taħt din is-

sejħa biex nagħmlu motion machine fi Pjazza l-Vitorja. Ser niċċekkjaw jekk tali 

inizjattiva hix eliġibbli għall-fondi taħt din is-sejħa.  

 

41. E-mail mill-Assoċjazzjoni tal-Kunsilli Lokali li fiha qed tinforma lill-Kunsill li ser 

issir il-laqgħa annwali għall-Kunsillieri kollha. Din ser issir nhar is-Sibt 21 ta’ Ġunju 

2014 fil-Lukanda Dolmen, il-Qawra. Il-Kunsill innota l-kontenut. Is-Segretarju 

Eżekuttiv Ivan Attard ser jieħu ħsieb jirreġistra lill-Kunsilliera kollha li huma 

interessati li jipparteċipaw sa mhux aktar tard minn nhar il-Ġimgħa 13 ta’ Ġunju.  

 

42. E-mail mill-Assoċjazzjoni tal-Kunsilli Lokali li fiha qed tistieden lill-Kunsilli Lokali 

sabiex jattendu għal workshop nazzjonali dwar l-użu tal-ilma sostenibbli li ser isir 

nhar il-Ġimgħa 30 ta’ Mejju 2014 f’Dar il-Mediterran għall-Konferenzi. Il-Kunsill 

innota l-kontenut. 

43. E-mail mingħand Kevin Farrugia li fiha qed jitlob in-no objection tal-Kunsill Lokali 

sabiex ikun jista’ jarma ‘inflatable water pitch’ fil-bajja tar-Ramla bejn l-1 ta’ Lulju u 

l-31 ta’ Awwissu 2014. Il-pitch ser tkun fil-bajja għal sitt sigħat kuljum. Il-Kunsill 

qabel li għandna nitolbu lis-Sur Farrugia biex jiltaqa’ mal-Kunsill biex jispjega aħjar 

il-proposta tiegħu u fil-każ li jkun hemm qbil, il-Kunsill għandu jagħti n-no objection.  

 

44. E-mail mingħand Pauline Bailey, managing director tal-kumpanija ‘Wow Malta’, li 

fiha qed tibgħat is-site plan tal-post fejn qed tipproponi li jkun hemm il-waterorbs fejn 

wieħed ikun jista’ jimxi fuq l-ilma. Il-Kunsill qabel li għandna nitolbu lis-Sinjura 

Bailey biex tiltaqa’ mal-Kunsill ħalli tispjega aħjar il-proposta tiegħu.  

 

45. E-mail iffirmata minn Anton Bugeja flimkien ma’ xi residenti oħra li fiha qed 

joġġezzjonaw li jsiru sinjali li jipprojbixxu l-ipparkjar faċċata tar-residenza tas-Sinjura 

Maria Tabone ta’ 36B, Triq Jannar. Barra minn hekk, is-Sur Bugeja qed jitlob ukoll 

lill-Kunsill sabiex Triq Jannar issir one way min-naħa ta’ Triq Bullara (jiġifieri ma 

jitilgħux karozzi minn Triq Bullara għal Triq Jannar). Il-Kunsill innota l-kontenut.  

 

46. E-mail mingħand Maria Theresa Portelli mill-Kummissjoni Nazzjonali għall-

Promozzjoni tal-Ugwaljanza (NCPE) li fiha qed tistieden rappreżentanza mill-Kunsill 

sabiex tattendi għall-konferenza annwali li ser issir nhar il-Ħamis 29 ta’ Mejju 2014 

f’Dar l-Ewropa, il-Belt Valletta. Il-Kunsill innota l-kontenut. 

 

47. E-mail mingħand Cleavon Vella, Assistent Direttur fid-Dipartiment tal-Gvern Lokali, 

li fiha qed jinforma lill-Kunsill li għandu jagħti € 6,000 lit-Taqsima Propjeta’ tal-

Gvern għal sit fi Triq Gajdoru li ġie devolut lill-Kunsill. Id-Dipartiment qed jitlob lill-

Kunsill Lokali sabiex jirregolarizza l-pożizzjoni tiegħu mal-GPD mill-aktar fis 

possibbli.  Is-Sindku propona u l-Kunsill qabel li li nitolbu laqgħa mat-Taqsima 

Propjeta’ tal-Gvern biex niddiskutu din il-materja.  

 

48. Ittra mingħand Dione Lautier u Mark Borg li fiha qed jitolbu n-no objection tal-

Kunsill Lokali tax-Xagħra sabiex jorganizzaw Kunċert bis-sehem tal-grupp ‘Tribali’ 

fil-parking li hemm ħdejn il-bajja tar-Ramla l-Ħamra nhar il-Ġimgħa 15 (Festa ta’ 

Santa Marija) u s-Sibt 16 ta’ Awwissu 2014. F’din l-attivita’ ser ikun hemm ukoll 

food stalls, bars, face painting, bouncy castle u fire jugglers. Dan il-Kunċert ser 

jittella’ biex jinġabru fondi b’riżq il-Moviment Missjunarju ‘Ġesu’ fil-Proxxmu.’ Il-

Kunsill qabel li għandna nagħtu din in-no objection bil-kundizzjoni li l-organizzaturi 

jagħtu lill-Kunsill ħamsin biljett b’xejn għal din l-attivita’.  

49. E-mail mid-Dipartiment tal-Kunsilli Lokali b’informazzjoni dwar is-sejħiet li hemm 

miftuħa fil-preżent għal finanzjament mill-Unjoni Ewropea taħt il-programm ‘Europe 

for Citizens’. Il-Kunsill innota l-kontenut. 

 

50. Ittra mingħand Andrea Saliba, OASI Primary Prevention Manager, b’informazzjoni 

dwar is-servizzi li qed toffri l-Fondazzjoni OASI. Fuq suġġeriment tal-Kunsilliera 

Maria Grima, il-Kunsill qabel li għandna nitolbu lil din il-Fondazzjoni sabiex tagħmel 

talk lill-adoloxxenti u ż-żgħażagħ mil-lokalita’ tagħna li jiffrekwentaw iċ-Ċirklu taż-

Żgħażagħ.  

 

 

Ilmenti mir-residenti: 

 

1. Talba mingħand Grezzju Cini ta’ ‘Santa Rita’, Triq Għajn Qamar, sabiex isir ‘stop 

sign’ ħdejn ir-residenza tiegħu f’din it-triq. Il-Kunsill qabel li din it-talba għandha tiġi 

riferuta lil Transport Malta.   

 

2. Talba mingħand Mary Farrugia ta’ 9, Triq il-Kortoll, sabiex jitranġa passaġġ bis-

siment fi Triq Tas-Sruġ. Il-Kunsill qabel li dan ix-xogħol għandu jsir.   

 

3. Talba mingħand Mario Theuma ta’ ‘Coronation Store’, Pjazza l-Vitorja, sabiex il-

bank li preżentament hemm quddiem dan il-ħanut jinqala’ għal żmien il-festa. Il-

Kunsill qabel li dan ix-xogħol għandu jsir bil-kundizzjoni li l-bank jerġa’ jitwaħħal 

wara li tgħaddi l-festa.  

 

4. Talba mingħand diversi residenti sabiex Triq ir-Raħħal (triq ġdida fi Triq Għajn 

Qamar) tiġi asfaltata. Il-Kunsill qabel li din it-talba għandha tiġi riferuta lill-Ministeru 

għal Għawdex peress li din it-triq hija white road (għadha qatt ma ġiet asfaltata).  

 

5. Talba mingħand Emmanuel Sultana ta’ ‘Nativitas’, Triq Masri, sabiex isir shifting ta’ 

bozza li hemm imwaħħla mad-dar ‘Mardel’, Triq Masri  għal ma’ arblu tad-dawl tal-

Enemalta. Il-Kunsill qabel li din it-talba għandha tiġi riferuta lill-Korporazzjoni 

Enemalta. Dan anke minħabba li kien hemm diversi ilmenti mingħand diversi 

residenti oħra f’din it-triq dwar din il-bozza.  

 

6. Talba mingħand Emmanuel Sultana ta’ NB, Triq San Ġużepp, sabiex titranġa rampa fi 

Triq Għajn Wajtar. Ir-resident qed jitlob li jingħata l-materjal u x-xogħol jagħmlu hu. 

Il-Kunsill qabel li dan ix-xogħol għandu jsir.  

7. Talba mingħand Victor Cremona ta’ ‘Ave Maria’, Triq John Otto Bayer, sabiex 

jitranġa passaġġ bis-siment fi Triq l-Għeżien. Ser niċċekkjaw eżatt fiex jikkonsisti dan 

ix-xogħol.  

 

8. Talba mingħand Rose Bajada ta’ 92, Triq Franġisk Camilleri, sabiex jitranġa ħajt tas-

sejjieħ imwaqqa’ għat-triq fi Triq Liberat Grech. Il-Kunsill qabel li għandna nġibu 

stima dwar kemm ser jiġi jiswa dan ix-xogħol qabel ma tittieħed deċiżjoni dwaru.  

 

9. Talba mingħand Mary Jane Azzopardi ta’ ‘Remiġ House’, Triq San Ġorġ Preca, 

sabiex titranġa l-bankina tar-residenza tagħha. Il-Kunsill qabel li dan ix-xogħol 

għandu jsir.   

 

10. Talba mingħand Victor Sciberras ta’ ‘Vicrose’, Triq Ta’ Gajdoru, sabiex titranġa 

rampa bis-siment mar-residenza tiegħu. Ir-resident li jitlob li jingħata l-materjal u x-

xogħol ser jagħmlu hu. Il-Kunsill qabel li dan ix-xogħol għandu jsir.   

 

11. Talba mingħand Anthony Refalo ta’ ‘Marton House’, Triq Mikiel Farrugia (President 

tax-Xagħra Boċċi Club), sabiex isir vit tal-ilma viċin il-kalata tal-boċċi fil-playing 

field tax-Xagħra. Il-Kunsill iddeċieda li għandna nixtru pajp tal-ilma li jista’ jintuża 

mill-membri tax-Xagħra Boċċi Club biex iġibu l-ilma mill-vit li hemm fil-parti ta’ fuq 

tal-playing field filwaqt li ngħidulhom biex din it-talba li għamlu verbalment issir 

b’mod formali bil-miktub.  

 

12. Talba mingħand Jane Curmi ta’ ‘The Firs’, Flat 2, Triq Ta’ Bullara, sabiex issir 

sleeping police fil-kantuniera bejn Triq Bullara u Triq Ġużeppi Bajada għax qed ikun 

hemm sewwieqa li jsuqu b’veloċita’ qawwija f’dawn l-inħawi. Il-Kunsill qabel li 

nagħmlu talba lil Transport Malta biex tagħmel Slow Sign f’dan il-post minflok is-

sleeping police.  

 

13. Talba mingħand Mary Xerri ta’ 26, Triq Bullara, sabiex isiru sinjali li jipprojbixxu l-

ipparkjar madwar metru fuq kull naħa tar-residenza tagħha għax qed jipparkjaw il-

vetturi hemmhekk u hi ma tkunx tista’ toħroġ mid-dar. Il-Kunsill qabel li għandna 

nirreferu din it-talba lil Transport Malta.  

 

14. Talba mingħand Michelina Borg ta’ 12, Triq l-Ispiera, sabiex titranġa l-bankina 

quddiem ir-residenza tagħha. Il-Kunsill qabel li dan ix-xogħol għandu jsir.  

 

Approvazzjoni tal-pagamenti 

Il-Kunsill approva unanimament il-pagamenti annessi mal-minuti.  Il-Kunsillier Dr. 

Joseph Attard astjena fuq il-pagament lis-Soċjeta’ Filarmonika Victory minħabba 

kunflitt ta’ interess.  
 

Aġġornament 

 

Il-Kunsill iddeċieda li l-laqgħa li jmiss għandha ssir nhar it-Tnejn 16 ta’ Ġunju 2014 

fil-5.30pm b’aġenda li tkun komunikata aktar ‘il quddiem.  

 

Il-laqgħa spiċċat fis-7.30pm. 

                              

 

 

Joe Cordina                       Ivan Attard 

Sindku                           Segretarju Eżekuttiv 

 


